ATURAN AKTIVITI TABUNG PERLINDUNGAN PEMBIAYAAN

Tajuk dan mula berkuat kuasa
1.	(1)	Aturan ini dinamakan Aturan Aktiviti Tabung Perlindungan Pembiayaan  Koperasi Kakitangan Perkhidmatan Pendidikan Johor Berhad.

	(2)	Aturan ini diwujudkan menurut Undang-undang Kecil 9(3) Koperasi ini  dan dikuatkuasakan selepas persetujuan Mesyuarat Agung Perwakilan Tahunan dan dikemukakan kepada Suruhanjaya Koperasi Malaysia.

Tujuan.
2.	Tujuan aturan Aktiviti Tabung Perlindungan Pembiayaan ini adalah untuk melindungi Pembiayaan ini dan mengambil tindakan hapus kira bagi baki pembiayaan anggota Koperasi ini bagi perkara-perkara berikut :  

	(a)	Anggota yang meninggal dunia;

	(b)	Anggota yang hilang upaya kekal menyeluruh(keilatan kekal menyeluruh).


Sumber Kewangan
3.	Sumber kewangan Tabung Perlindungan Pembiayaan ini adalah dari sumbangan anggota Koperasi ini yang telah mendapat pembiayaan daripada Koperasi ini pada kadar yang ditetapkan oleh Lembaga dari semasa ke semasa.	 


Tempoh Perlindungan
4.	Tempoh perlindungan adalah mengikut tempoh pembiayaan yang telah diluluskan.


Kaedah Pelaksanaan.
5.	(1)	Jawatankuasa Tabung Perlindungan Pembiayaan hendaklah membuat laporan kepada Lembaga.

	(2)	Wang Tabung Perlindungan Pembiayaan ini boleh digunakan untuk tindakan hapus kira dan perlu mendapat persetujuan melalui mesyuarat Lembaga.

	(3)	Wang yang terkumpul akan diurus oleh pihak pengurusan koperasi mengikut bidang kuasa yang telah ditetapkan.


Kuasa Mutlak.
6.	Lembaga mempunyai kuasa mutlak seperti berikut :

	(1)	Lembaga adalah berkuasa untuk menentukan kelayakan anggota 
untuk mendapat perlindungan daripada Tabung Perlindungan Pembiayaan.

	(2)	Pelaksanaan Tabung Perlindungan Pembiayaan adalah tertakluk 
kepada keupayaan tabungan. Jika kedudukan kewangan tidak mengizinkan untuk diteruskan maka Lembaga berkuasa menamatkan tabung ini.  Kaedah hapus kira dilaksanakan melalui pembiayaan hutang lapuk/hutang ragu yang dibawa ke Mesyuarat Agung untuk kelulusan. 

	(3)	Keputusan yang dibuat oleh Lembaga adalah muktamad.	


(4)	Bagi anggota yang mendapat perlindungan sebelum jadual baru insurans pembiayaan diluluskan oleh Mesyuarat Agung Perwakilan Tahunan, dua kaedah akan digunakan untuk menampung baki pembiayaan iaitu :-

(a)  Baki hutang akan ditolak daripada insurans dan sekiranya masih mempunyai baki maka koperasi akan melindungi melalui Tabung Perlindungan Pembiayaan tidak lebih RM 25,000.00.

(b)  Sekiranya baki hutang masih ada selepas kaedah (a) maka baki hutang akan ditolak daripada modal yuran anggota; dan

(c) Sekiranya masih berbaki, akan dibuat peruntukan Hutang Ragu (NPL) 

(5)	Lembaga adalah berhak dan berkuasa untuk memutuskan mana-mana tindakan yang tidak dinyatakan.


Makluman Kepada Mesyuarat Agung
7.	Lembaga hendaklah membentangkan laporan di dalam Mesyuarat Agung Tahunan mengenai tabung ini serta pembiayaan untuk menghapus kira baki pembiayaan dan cadangan bagi memajukannya.


Pertikaian
8.	Jika berbangkit sebarang perselisihan faham atas tafsiran aturan ini atau timbul apa-apa perbalahan mengenainya, maka pertikaian itu hendaklah dirujuk kepada Suruhanjaya menurut Undang-undang Kecil Koperasi ini.


Aturan ini telah dibentang dan diluluskan dalam Mesyuarat Agung Perwakilan Tahunan Ke-18 pada 27 Jun 2014.

